
I. DISPOSICIONS XERAIS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

RESOLUCION do 30 de maio de 2020, da Secretaria Xeral Técnica da Conselleria
de Presidencia, Administracions Publicas e Xustiza, pola que se da publicidade
de diversos acordos do Centro de Coordinaciéon Operativa da situacion de
emerxencia sanitaria no territorio da Comunidade Auténoma de Galicia (Cecop),
do 30 de maio de 2020.

O Centro de Coordinacion Operativa (Cecop), na sua reunién do 30 de maio de 2020,
adoptou os seguintes acordos:

«O Acordo do Consello da Xunta de Galicia, do 13 de marzo de 2020, declarou a situa-
cion de emerxencia sanitaria de interese galego e activou o Plan territorial de emerxencias
de Galicia, coa conseguinte asuncion de todas as actividades de emerxencia polo titular da
Presidencia da Xunta de Galicia ou persoa en quen delegue.

A activacion do Plan implicou a constitucién do Centro de Coordinacién Operativa
(Cecop), co obxecto de garantir o funcionamento e a operatividade do Plan.

O Acordo do Consello da Xunta de Galicia prevé que para o desenvolvemento do Plan
poderan ditarse ordes e instrucions que afecten dereitos da cidadania nos termos estable-
cidos polas leis, asi como adoptarse medidas de obrigado cumprimento para os seus des-
tinatarios e destinatarias, conforme o que se dispoia se asi o0 aconsellan as necesidades
da emerxencia e dos bens que hai que protexer.

En particular, habilitase o Cecop para revisar ou adaptar as circunstancias as previsions
establecidas no acordo.

Tendo en conta o exposto, o Centro de Coordinacion Operativa, na sua reunion do 30
de maio de 2020,

ACORDA:

— Acordo sobre un convenio coa Fegamp para a realizacion de tests rapidos a po-
licia local e auxiliares de policia local na Comunidade Auténoma de Galicia.

Entre as medidas de prevencion e control da pandemia COVID-19, o Goberno galego
considerou a conveniencia da realizacion de tests rapidos aos axentes da Policia Nacional
e da Policia Autondmica, ao consideralos colectivos de risco que estan mais expostos.

As corporaciéns locais participan tamén no mantemento da seguridade publica nos ter-
mos establecidos na Lei reguladora das bases de réxime local e, no marco da Lei organi-
ca 2/1986, do 13 de marzo, de forzas e corpos de seguridade, contan cos corpos de policia
local correspondentes, que tamén se consideran colectivo de risco xa que actuan en pro-
teccion das persoas e asisten en situacions que requiren dunha actuacion inmediata, o que
supon a exposicion ao contaxio no desenvolvemento normal das suas funcions.

Polo exposto, considérase adecuado dispor de medios oportunos para a prevenciéon da
deteccioén precoz de posibles casos positivos por COVID-19 entre os policias locais e os
auxiliares de policia local, xa que garante tanto a integridade dos seus efectivos, como o
desenvolvemento das suas funciéns con garantias sanitarias.

Corresponde @ Comunidade Auténoma de Galicia a coordinacion da actuacién das poli-
cias locais que prestan os seus servizos en concellos galegos.

Entre as competencias que, no relativo as relaciéns coas entidades locais galegas, co-
rresponden a Administracién autonémica, de acordo co disposto nos artigos 194 e 195
da Lei 5/1997, do 22 de xullo, de Administracion local de Galicia, esta a de cooperacion e
colaboracién, que se pode levar a cabo mediante a subscricion de convenios.

A Federacion Galega de Municipios e Provincias ten entre os seus fins promover, repre-
sentar e defender os intereses das entidades locais ante outras administracions publicas,
conforme o disposto no artigo 6.1, letra b), dos seus estatutos.

Por iso, acérdase que a Administracion autondmica subscriba un convenio coa Fegamp,
co obxecto de establecer o marco xuridico xeral dentro do cal as entidades locais poderan
asinar a sua adhesion para executar de forma coordinada a posta en marcha do Programa
para o control de COVID-19 nos efectivos da policia local dos concellos galegos e a aplica-
cion do Protocolo de medidas hixiénico-sanitarias que se aprobe para os policias locais e
auxiliares de policia local en relacion co virus SARS-CoV-2.

— Acordo para a ampliacién de capacidade para o consumo no local en establece-
mentos de hostalaria e restauracion do 40 % ao 50 % a partir do 1 de xuno.

Como consecuencia da aprobacién do Real decreto 463/2020, do 14 de marzo, polo que
se declara o estado de alarma para a xestion da situacion da crise sanitaria ocasionada
polo COVID-19, no seu artigo 10 establecéronse as medidas de contencién no ambito de
actividades de hostalaria e restauracién e outras adicionais.

Nese mesmo artigo, no seu numero 6, habilita o Ministerio de Sanidade para modificar,
ampliar ou restrinxir as medidas adoptadas.

No momento actual iniciouse un proceso de reducion gradual das medidas extraordi-
narias determinadas mediante o citado Real decreto 463/2020, do 14 de marzo. Neste
sentido o Goberno de Espafa estableceu o denominado Plan para a transicién cara a unha
nova normalidade en que se fixa un proceso de catro fases cara a unha recuperacién da
normalidade, proceso gradual e adaptable en funcion da evolucion dos datos epidemiolo-
xicos e do impacto das medidas adoptadas.

Ao respecto do ambito dos locais de hostalaria e restauracién, o Cecop pronunciouse
anteriormente, por exemplo na reunién do 14 de abril en que se elevou ao Goberno de
Espafna a proposta de habilitar, coas maximas garantias sanitarias e cos protocolos ade-
cuados, a apertura de determinados establecementos de hostalaria, restaurantes preferen-
temente, como servizos de interese para a satisfaccion das necesidades alimentarias de
traballadores de colectivos que prestan servizos esenciais e de interese publico.

O sector turistico esta a ser un dos mais gravemente afectados polos efectos deriva-
dos da pandemia. Para tratar de paliar esta situacion a Xunta de Galicia aprobou o 30 de
abril de 2020 o Plan de reactivacién dos sectores culturais e turistico fronte aos efectos
derivados do COVID-19. Neste plan establécense diferentes medidas vinculadas ao Pro-
grama Galicia destino seguro, que xira sobre 0 apoio & adecuacién hixiénico-sanitaria para
establecementos hostaleiros, entre outros, en forma de elaboracién de guias especificas
de medidas hixiénico-sanitarias por sectores, plans de formacion asociados e apoio econé-
mico para a implementacion das medidas.

A Orde SND/440/2020, do 23 de maio, modifica diversas ordes anteriores relativas a
xestion da crise sanitaria en aplicacion do Plan para a transicion cara a unha nova norma-
lidade.

Entre estas modificacions engadese un novo numero 6 ao artigo 18 da Orde
SND/414/2020, do 16 de maio, para a flexibilizacién de determinadas restricions de ambito
nacional establecidas tras a declaracion do estado de alarma en aplicacion da fase 2 do
Plan para a transicion cara a unha nova normalidade.

Neste novo nimero 6 faise unha habilitacién expresa para que as comunidades auténo-
mas, no seu respectivo ambito territorial, poidan modificar o nimero maximo autorizado de
persoas previsto tanto no punto 1 do citado artigo 18 (un maximo do 40 % para a reapertu-

ra de establecementos de hostalaria e restauracion para consumo no local), pero sempre
dentro dunhas porcentaxes non inferiores ao 30 % nin superiores ao 50 %.

Tendo en conta os antecedentes expostos, en relacion co traballo para a mellora hixiéni-
co-sanitaria nos establecementos turisticos, a necesidade de ir gradualmente reactivando
o sector turistico e tendo en conta principalmente a evolucion actual dos datos epidemiolo-
xicos en Galicia, considérase oportuno neste momento facer uso da habilitacion estableci-
da no numero 6 do artigo 18 da Orde SND/414/2020, do 16 de maio.

Por todo o exposto, e por proposta da Conselleria de Cultura e Turismo, addptase o
seguinte Acordo:

— No ambito da Comunidade Auténoma de Galicia, o limite de capacidade dos estable-
cementos de hostalaria e restauracion para consumo no local sera do cincuenta por cento,
de acordo co establecido no artigo 18 da Orde SND/414/2020, do 16 de maio, para a fle-
xibilizacion de determinadas restricions de ambito nacional establecidas tras a declaracion
do estado de alarma en aplicacion da fase 2 do Plan para a transicion cara a unha nova
normalidade. Este acordo entrara en vigor o luns 1 de xufio.

— Acordo relativo ao Servizo de Prevencion e Extincion de Incendios Forestais na
sua funcion de asistencia 4 emerxencia no rural.

A Resolucién do 15 de marzo de 2020, da Secretaria Xeral Técnica da Conselleria de
Presidencia, Administracions Publicas e Xustiza, pola que se da publicidade ao Acordo do
Centro de Coordinacion Operativa da situacion de emerxencia sanitaria no territorio da
Comunidade Autéonoma de Galicia, declarada polo Acordo do Consello da Xunta de Galicia
do dia 13 de marzo de 2020, como consecuencia da evolucion da epidemia do coronavirus
COVID-19, no seu punto terceiro establece o seguinte:

“En todo caso, considéranse funcions de caracter esencial (...) os servizos de preven-
cion e extincion de incendios de Galicia {(...)".

Pola sua parte, a Resolucion do 30 de marzo de 2020, da Secretaria Xeral Técnica da
Conselleria de Presidencia, Administracions Publicas e Xustiza, pola que se da publici-
dade ao Acordo do Centro de Coordinacién Operativa (Cecop), do 30 de marzo de 2020,
da situacion de emerxencia sanitaria no territorio da Comunidade Auténoma de Galicia,
declarada polo Acordo do Consello da Xunta de Galicia, do 13 de marzo de 2020, como
consecuencia da evolucion da epidemia do coronavirus COVID-19, no seu punto oitavo

comprende a realizacion de funciéns do persoal do Servizo de Incendios como servizo de
asistencia a emerxencia no rural en concellos de menos de 5.000 habitantes.

Na dita resolucion aludese a que o 18 de marzo de 2020, na reunion do Centro de Coor-
dinacién Operativa da emerxencia sanitaria na Comunidade Auténoma de Galicia (Cecop),
foi aprobada, por peticion da Conselleria do Medio Rural, a posibilidade de utilizar o Ser-
vizo de Extincion de Incendios como servizo de asistencia @ emerxencia provocada polo
coronavirus.

Tal acordo ten o seu fundamento no previsto no artigo 17 da Lei 17/2015, do 9 de xullo,
do Sistema nacional de proteccion civil, de acordo co cal dentro dos servizos de interven-
cion e asistencia en emerxencias de proteccion civil nel definidos se atopan os servizos de
prevencion e extincion de incendios.

Asi, no artigo 5.4 do dito Real decreto 463/2020, do 14 de marzo, polo que se declara o
estado de alarma para a xestion da situacion de crise sanitaria ocasionada polo COVID-19,
disponse que «os servizos de intervencion e asistencia en emerxencias de proteccion civil
definidos no artigo 17 da Lei 17/2015, do 9 de xullo, do Sistema nacional de proteccion civil,
actuaran baixo a dependencia funcional do ministro do Interior».

Sen prexuizo do anterior, o artigo 6 do citado real decreto dispon que cada Administra-
cion conservara as competencias que lle outorga a lexislacién vixente na xestion ordinaria
dos seus servizos para adoptar as medidas que considere necesarias no marco das ordes
directas da autoridade competente para os efectos do estado de alarma e sen prexuizo do
establecido nos artigos 4 e 5.

Desde a consideracion de que o SDPIF pode ser activado como un servizo de asisten-
cia en emerxencias, a conselleria desde a declaracion do estado de alarma e do estado
de emerxencia sanitaria aprovisionouse de todo o material de proteccion necesario para
os traballadores do SDPIF, tendo en conta que as funcidns de extincién que desempefia o
servizo fan que este persoal xa dispona de EPI e de material de proteccion, polo que so6 foi
preciso complementar o material de proteccion existente con todo o necesario para poder
traballar en condicions de maxima proteccion.

Tamén contou con maquinaria e produtos para actuar en posibles desinfecciéns de lo-
cais ou zonas afectadas polo coronavirus; xunto co cal se prepararon os protocolos de
actuacioén do persoal nestas situacions co fin de garantir a sua seguridade no desenvolve-
mento das suas funcions.

De acordo co anterior, unha vez que o dispositivo contou coa totalidade do material de
proteccién, asi como maquinaria e produtos de desinfeccién, protocolos e formacion para
o desempenio destas funcions, o SDPIF de Galicia actuou no rural galego en funcions de
servizo de asistencia a esta emerxencia, dentro dos mecanismos de coordinacién determi-
nados e sempre garantindo a dispofiibilidade maxima para atender a sua funcién principal,
que é a extincion de incendios.

Desde esta perspectiva, as funcidns adicionais desempefadas polo SDPIF desde os
primeiros momentos da declaracion do estado de alarma foron as seguintes:

— Vixilancia de zonas de lecer rurais para garantir o cumprimento das obrigacions de
confinamento decretadas no estado de alarma.

— Colaboracién na desinfeccién de instalacions, locais ou medios de transporte da Ad-
ministracién autonémica.

— Colaboracion na desinfeccion de locais e zonas de uso comun no rural galego.

— Colaboracion coas autoridades locais para o auxilio a persoas domiciliadas en zonas
remotas ou de dificil acceso.

— Transporte de materiais tales como viveres ou material sanitario, entre outros, a zonas
do rural galego.

— Disuasion de posibles comportamentos incendiarios.

— Colaboracion nas comunicacions a través da nosa rede de emisoristas ou utilizando o
sistema de comunicacions TETRA.

O SDPIF da Conselleria do Medio Rural, na sua funcion de asistencia & emerxencia do
COVID-19, exerceu, polo tanto, funciéns de desinfeccidén das zonas exteriores dos centros
residenciais de maiores, asi como dos centros de saude, actualmente en funcionamento
nos concellos de menos de 5.000 habitantes da nosa Comunidade Auténoma. Asi mesmo,
levou a cabo desinfeccidns en concellos de mais de 5.000 habitantes ou en zonas exte-
riores de centros de servizos sociais de caracter residencial doutras tipoloxias, segundo o
determinado pola Administracién autonémica en atencion &s circunstancias e necesidades
concorrentes.

Sen prexuizo do anterior, deben terse en conta os seguintes factores:

— O tempo transcorrido desde a primeira declaracion do estado de alarma, o pasado 14
de marzo;

— a propia evolucion da emerxencia sanitaria, cunha importante reduciéon no numero de
contaxios e persoas hospitalizadas nas ultimas semanas;

— as ultimas medidas adoptadas polo Goberno de Espafia, entre elas unha desescalada
progresiva por actividades e territorios, tal e como dispuxo a Orde do Ministerio de Sani-
dade SND/399/2020, do 9 de maio, para a flexibilizacion de determinadas restriciéns de
ambito nacional, establecidas tras a declaracién do estado de alarma en aplicacion da fase
1 do Plan para a transicion cara a unha nova normalidade;

— asi mesmo, a Orde SND/440/2020, do 23 de maio, pola que se modifican diversas or-
des para unha mellor xestién da crise sanitaria ocasionada polo COVID-19 en aplicacién do
Plan para a transicion cara a unha nova normalidade, que modifica a Orde SND/399/2020
€ que inclue no seu anexo as catro provincias galegas, de modo que, a totalidade do te-
rritorio da Comunidade Auténoma de Galicia se atopa actualmente, de conformidade coa
Orde SND/440/2020, dentro do ambito da fase 2 do dito plan.

Por outra parte, a estacion en que nos encontramos, en plena primavera e xa proxima
a época de perigo alto de incendios forestais, aconsella neste momento priorizar sobre
outro tipo de actuacion o servizo de prevencion e extincion, que é a sua funcién principal.
Compre sinalar, ademais, que o Consello da Xunta de Galicia, do 29 de maio, aprobou a
actualizacién do Pladiga para o ano 2020, no cal, xunto co Plan de extincion, o Plan de de-
teccion, disuasion, investigacion e de medidas correctoras e o Plan de formacion, se inte-
gra, con entidade e autonomia propia, o Plan preventivo de incendios forestais de Galicia;
no marco do dito plan preventivo recollense accions dirixidas a poboacién e ao territorio, de
modo que complementa as restantes actuacions desenvolvidas e configura unha vision es-
tratéxica a nivel territorial tendo en conta a necesidade de protexer os nucleos habitados. O
que antecede evidencia que o SDPIF da Conselleria do Medio Rural debe centrar os seus
esforzos no contexto da prevencion e a loita contra os incendios forestais.

Sen prexuizo do cal, e por instancia da Conselleria de Sanidade, o persoal do SDPIF da
Conselleria do Medio Rural seguira atendendo, na sua funcién de asistencia & emerxen-
cia do COVID-19, aqueles centros e instalaciéns indicados pola Conselleria de Sanidade,

determinados conforme criterios obxectivos segundo os indices sanitarios ou de saude
publica correspondentes.

Tomando, pois, en consideracion o anterior, o Cecop adopta o seguinte Acordo:

O Servizo de Prevencion e Extincion de Incendios Forestais da Conselleria do Medio
Rural limitara, a partir do vindeiro 1 de xufio, a sua funciéon de asistencia & emerxencia
do COVID-19 a aqueles centros e instalaciéons indicados pola Conselleria de Sanidade,
determinados conforme criterios obxectivos segundo os indices sanitarios ou de saude
publica correspondentes, por asi requirirse en atencion as circunstancias e necesidades
concorrentes.

Decidese, asi mesmo, remitir este criterio a Administracién do Estado, para os efectos
do seu coflecemento e adecuada coordinacion con esta Administracion autondmica.

—Acordo relativo a obriga de xestién da biomasa ou retirada de especies arbdreas
das faixas primarias, de conformidade co establecido no artigo 22.1 da Lei 3/2007, do
9 de abril, de prevencion e defensa contra os incendios forestais de Galicia.

O caracter esencial dos servizos de prevencion e extincion de incendios de Galicia esta
expresamente recollido no punto terceiro da Resolucién do 15 de marzo de 2020, da Se-
cretaria Xeral Técnica da Conselleria de Presidencia, Administracions Publicas e Xustiza,
pola que se da publicidade ao Acordo do Centro de Coordinacién Operativa da situacion
de emerxencia sanitaria no territorio da Comunidade Auténoma de Galicia, declarada polo
Acordo do Consello da Xunta de Galicia do dia 13 de marzo de 2020, como consecuencia
da evolucion da epidemia do coronavirus COVID-19.

Asi mesmo, as actuaciéns preventivas en materia de incendios forestais conforman,
xunto coas actuacions de extincion, deteccién, disuasion, investigacion, correcciéon e for-
macion, a planificacion estratéxica integral a nivel territorial en materia da loita contra os
incendios forestais, tendo en conta a necesidade de protexer os nucleos habitados.

Nese sentido, a xestidon da biomasa € a principal medida preventiva que se aplica no
territorio galego e actua sobre a carga de combustible vexetal, procedendo & sua modifica-
cion ou a sua remocion total ou parcial na procura de romper a continuidade horizontal e
vertical da biomasa presente nos montes e terreos forestais e, en xeral, en todo o solo cla-
sificado como rustico; esa actuacion, ademais, permite que, de producirense os incendios
forestais, estes non se propaguen de forma incontrolada.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




©
o]
>
x
a
>
2
=
9]
Q
@
©
@
1S
iy
10
[2}
Q
N
2
7
®
—
E
a
>
B
2
O]
o]
Q
L
>
O

DOG Diario Oficial de Galicia

DOG Num. 105 Luns, 1 de xufio de 2020 Pax. 21792

+ + +
+ + +

A Lei 3/2007, do 9 de abril, de prevencion e defensa contra os incendios forestais de
Galicia, articula a execucion da xestidn da biomasa existente nos terreos forestais e zo-
nas de influencia forestal a través de faixas; en particular, respecto das faixas primarias, o
artigo 20.3 da dita lei establece que constitien infraestruturas lineais de prevenciéon e de-
fensa, situadas en lugares estratéxicos, relacionados como tales nas epigrafes do mesmo
precepto.

Nos espazos asi definidos (como redes primarias de faixas de xestion de biomasa) sera
obrigatorio para as persoas responsables, nos termos establecidos no artigo 21 ter do
mesmo corpo legal, xestionar a biomasa segundo as especificas delimitacions espaciais
recollidas no artigo 20 bis da Lei 3/2007, do 9 de abril.

Respecto as devanditas delimitaciéns espaciais, coa modificacién operada na Lei 3/2007,
do 9 de abiril, pola Lei 3/2018, do 26 decembro, de medidas fiscais e administrativas, enga-
dese, as obrigas xa establecidas, a correspondente de xestion da biomasa para as insta-
lacions de producién de enerxia eléctrica edlica nunha faixa de 200 metros de diametro ao
redor a posicion de cada aeroxerador instalado.

Ao abeiro do disposto no artigo 22.1 da Lei 3/2007, do 9 de abril, as persoas que resul-
ten responsables conforme o artigo 21 ter procederan a execucion da xestion da biomasa
no ambito das redes de faixas de xestién de biomasa, incluida, de ser o caso, a retirada
de especies arboreas, antes de que finalice 0 mes de maio de cada ano. Exceptuanse
os supostos nos cales, pola extensiéon ou especial dificultade dos labores de xestion de
biomasa ou retirada de especies, sexa precisa a elaboraciéon dunha planificacion anual
das actuacions, que tera que ser aprobada pola Administracion forestal. Esta planificacion
coordinarase coa actuacion doutras administraciéns publicas responsables da xestidén da
biomasa e retirada de especies respecto a infraestruturas da sua titularidade, especialmen-
te atendendo a seguridade nas zonas de interface urbano-forestal, conforme o establecido
no artigo 44 da Lei 43/2003, do 21 de novembro, de montes.

Esas exixencias establecidas normativamente vironse notablemente condicionadas
pola declaracién en todo o territorio nacional do estado de alarma mediante o Real decre-
to 463/2020, do 14 de marzo, para a xestion da situacion de crise sanitaria ocasionada polo
COVID-19, asi como pola sua propia extension temporal, incidindo especialmente no rela-
tivo a xestion da biomasa, afectada polas importantes limitaciéns inherentes ao estado de
alarma en materia de desprazamento e circulacion das persoas; pero tamén pola repercu-
sion administrativa, dada a suspension dos prazos administrativos prevista na disposicion

adicional terceira do propio Real decreto 463/2020, do 14 de marzo, en canto a tramitacion
administrativa derivada das ditas exixencias legais.

Por outro lado, o cambio estacional e a proximidade da época de perigo alto de incen-
dios forestais fixeron necesario aclarar, mediante Resoluciéon da Conselleria do Medio Ru-
ral do 28 de abril de 2020, en cumprimento do Acordo do Centro de Coordinacién Operativa
da emerxencia sanitaria na Comunidade Auténoma de Galicia (Cecop), do 25 de abril, a
continuidade da obriga de execucion da xestion da biomasa prevista no artigo 22.1 da
Lei 3/2007, do 9 de abril, de prevencion e defensa contra os incendios forestais de Galicia,
fixando o limite temporal para o seu desenvolvemento ata o 16 de xullo de 2020, inclusive.

A repercusion do contexto descrito sobre as instalaciéns recollidas nos artigos 20.3 e
20 bis da Lei 3/2007, do 9 de abril, o seu caracter esencial e a concorrencia de normativa
sectorial aplicable fan preciso conciliar o cumprimento das determinacidéns normativas coa
situacion excepcional en que estamos inmersos.

En concreto, por unha banda, tendo en conta o termo legal do 31 de maio establecido
para efectos do cumprimento das obrigas de xestidon da biomasa por parte dos seus res-
ponsables, resulta adecuado axustar este termo as actuais circunstancias de emerxencia,
de xeito idéntico a como xa se fixo para o caso da biomasa en faixas secundarias.

E, por outro lado, dada a distinta natureza das instalaciéns, asi como a diferente exten-
sion das faixas, e a existencia de propiedade de terceiros afectada, compre tamén axustar
os termos da obriga correspondente para o caso de determinadas faixas, tendo en conta
as previsions que para tales efectos ofrece a Lei 3/2007, do 9 de abril.

Tomando, pois, en consideracion o anterior, o Cecop adopta o seguinte Acordo:

1. Acoutar temporalmente a obriga de execucion da xestion da biomasa prevista no
artigo 22.1 da Lei 3/2007, do 9 de abril, de prevencion e defensa contra os incendios fo-
restais de Galicia, no relativo as instalaciéns recollidas nos artigos 20.3 e 20 bis da dita
lei, a data fixada na Resolucion da Conselleria do Medio Rural, do 28 de abril de 2020, en
cumprimento do Acordo do Centro de Coordinacién Operativa da emerxencia sanitaria na
Comunidade Autonoma de Galicia (Cecop), do 25 de abril, é dicir, ata 0 16 de xullo de 2020,
inclusive; e acoutar materialmente a superficie afectada de pleno dominio e voo, de acor-
do co establecido no Plan sectorial edlico de Galicia, o ambito de actuacion de xestion da

biomasa para o caso das redes primarias de xestiéon da biomasa situadas ao redor de cada
aeroxerador de producién de enerxia eléctrica edlica instalado, tendo en conta a extension
e especial dificultade dos labores correspondentes, e sen prexuizo do establecido no punto
seguinte do presente acordo.

2. Tendo en conta a extension e especial dificultade dos labores de xestién de biomasa
ou a retirada de especies arbdreas nas faixas primarias de xestion relativas as instalaciéns
de producion de enerxia eléctrica edlica, dificultade que se ve incrementada pola vixente
situacién de alarma, considérase precisa, para o caso das redes primarias de xestidon da
biomasa delimitadas ao redor de cada aeroxerador de producion de enerxia eléctrica edlica
instalado, a planificacion a que se refire o artigo 22.1 da Lei 3/2007, do 9 de abril, no que
exceda a superficie a que lle é de aplicacion o punto anterior. Para efectos do desefo e
elaboracion da planificacion, podera articularse o correspondente convenio de colabora-
cion entre a Administracion forestal, a Administracion edlica e os responsables da xestion
da biomasa, ben directamente ou ben a través das asociacions que os representen.

Decidese, asi mesmo, remitir este criterio a Administracién do Estado, para os efectos
do seu cofiecemento e adecuada coordinacion con esta Administraciéon autonémica».

Santiago de Compostela, 30 de maio de 2020
Beatriz Cuifia Barja

Secretaria xeral técnica da Conselleria de Presidencia,
Administracions Publicas e Xustiza

